
                                         

 

 

                                               
 

                                  

 

 

 

                              06.11.2019, Prishtinë,  

                              Ref:15.10.2019\852-2019 

                         

 

 

 

 

Vendim i Këshillit të Mediave të Shkruara të Kosovës ndaj 

ankesës së Besa Luzhës kundër medias online Gazeta Express 

 

 

Këshilli i Mediave të Shkruara të Kosovës në mbledhjen e 

tij të mbajtur më 5 nëntor 2019, shqyrtoi ankesën e Besa 

Luzhës kundër medias online Gazeta Express lidhur me 

artikullin “Ndonëse me numër 69, Besa Luzhën nuk e voton as 

burri” botuar më 15 tetor 2019, dhe mori këtë: 

- Ankesa miratohet.  

 

 

 

 

 



 

 

A R S Y E T I M I 

 

 

Ankuesja pretendon që media ka publikuar një shkrim me të 

cilin nuk e ka treguar të vërtetën dhe se përmes titullit 

është përdorë gjuhë denigruese, tendencioze dhe seksiste. 

“Ndonëse me numër 69, Besa Luzhën nuk e voton as burri” 

është titulli për të cilin pretendohet se media nuk ka 

raportuar të vërtetën dhe ka keqinformuar. Këto pretendime 

janë të përshkruara në Kreun II (Raportimi i së vërtetës) 

pika 5 dhe Kreu III (Nxitja dhe gjuha e urrejtjes) pika 2 

nënpika 2, të Kodit të Mediave të Shkruara. 

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme. 

 

Pretendimet e ankueses në lidhje me titullin se është në 

kundërshtim me raportimin e të vërtetës apo që përmban 

gjuhë denigruese, tendencioze dhe seksiste, përkatësisht 

pikën 5 të Kreut II të Kodit të mediave, qëndrojnë, pasi që 

përmes titullit media e shkruar nuk e ka treguar të 

vërtetën në lidhje me pretendimin që ankuesja ka pas 

kundrejt numërimit të votave. Në anën tjetër gjuha e 

përdorur në titull, përkatësisht përdorimi në kuptimin 

seksit i numrit 69 ka tendencën e denigrimit me qëllim të 

lëndimit të ankueses apo lëndimit të familjes së saj. Ky 

veprim është i ndaluar me Kodin e Mediave përkatësisht 

Kreun III, pika 2 nënpika 2, i Kodit të Mediave të 

Shkruara. 

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


